
Унагъуэм и Илъэсым

УФ-м и Президент Пу-
тин Владимир и унафэм 
ипкъ иту, 2024 гъэр уна-
гъуэм и Илъэсу ягъэуващ. 
Абы и купщІэр — унагъуэр, 
анагъэмрэ сабиигъуэмрэ 
теухуа къэрал политикэм 
зегъэубгъун, унагъуэ фІы-
гъуэхэмрэ уасэншэ хабзэфІ-
хэмрэ жылагъуэм нэхъри 
щыгъэбэгъуэн, псэукІэр 
егъэфІэкІуэнращ. Апхуэдэ 
фІыгъуэхэщ лъагъуныгъэр, 
зэхуэпэжыныр, зэхуэгуща-
бэныр, нэхъыжь-нэхъыщІэ 
хабзэхэр хъумэныр, уна-
гъуэ жьэгу мафІэр зэщІэгъэс-
тынымрэ гъэблэнымрэ. А 
псори унагъуэ быдэм и лъа-
бжьэщ. Унагъуэр къэралым 
и Іыхьэ нэхъыщхьэу щыт-
кІэрэ, абы елъытыжащ со-
циальнэ зэІузэпэщыныгъэр, 
щэнхабзэр, экономикэмрэ 
шынагъуэншагъэмрэ. 

Москва ВДНХ-м щекІуэкІ 
форум-гъэлъэгъуэныгъэм и 
утыкум гуфІэгъуэ дауэдап-
щэм щІэту, УФ-м и Прези-
дентым  къызэІуихащ уна-
гъуэм и Илъэсыр икІи жи-
Іащ унагъуэ жьэгу мафІэм 
и нагъыщэр хэгъуэгу къэс 
зэрыІэрагъэхьэнур. 

Къэрэшей-Черкес Респуб-
ликэм и къалащхьэм дэт 
щэнхабзэмкIэ Унэм мазаем 
и 7-м щызэхэтащ унагъуэм 
и Илъэсыр къызэІухыным 
теухуа гуфІэгъуэ дауэдапщэ-
хэр. 

Абы къеблэгъащ КъЧР-м 
и Іэтащхьэ Темрезов Рэшид, 
УФ-м и Къэрад Думэм хэт 
депутат Узденов Солтан, 
республикэм и ЦІыхубэ Зэ-
ІущІэм (Парламентым) и 
тхьэмадэ Иванов Александр, 
хэгъуэгум и Правительст-
вэм и тхьэмадэ Аргун Му-
рат, Черкесск къалэм и мэр 
Баскаев Алексей, УФ-м и 

щІыр быныбэхэращ, СВО-м 
хэтхэм я унагъуэхэращ.

Иужьрей илъэсым ди 
республикэм быныбэ уна-
гъуэхэм я бжыгъэм процент 
14-кІэ хэхъуащ икІи мин 11-м 
нэсащ, — и къэпсэлъэны-
гъэм къыщыхигъэщащ хэ-
гъуэгум и Іэтащхьэм. 

АдэкІэ къызэхуэсахэр щи-
гъэгъуэзащ унагъуэхэм, са-
бийхэм я зыужьыныгъэм 
теухуауэ мы гъэм зэфІа-
хыну лэжьыгъэм, зэгъэзэ-
хуэжыныгъэхэмрэ ухуэны-
гъэщІэхэмрэ. 

— Шэч къытесхьэкъым, 
политикэ захуэр, къэрал, 
власть гулъытэр щхьэпэ-
нущ унагъуэм и Илъэсыр 
гъерэтыфІэрэ гуащІафІэрэ 
хъуным. Нэхъыщхьэр, езы 
унагъуэхэми лъэныкъуэ-

гъазэ замыщІынращ. 
Сывохъуэхъу зэІузэпэ-

щыныгъэкІэ, гуфІэгъуэкІэ, 
хуабагъэкІэ, унагъуэ быдэ-
кІэ, жьэгу хуабэкІэ, пщІэ зэ-
хуэщІыныгъэкІэ! — жиІащ 
Темрезов Рэшид. 

Хъуэхъу псалъэ гуапэ-
хэм кІэлъыкІуэу, хэгъуэгум 
и Іэтащхьэм къыбгъэдэкІыу 
ФІыщІэ тхылъхэмрэ сау-
гъэт гуапэхэмрэ хуагъэфэ-
щащ республикэм щыщ 
унагъуэ 14-м. Ахэр — «Се-
мья года» Урысейпсо зэхьэ-
зэхуэм и хэгъуэгу зэхьэр-
хуэрэгъуэ Іыхьэм къыщы-
хэщахэращ, унагъуэ фІыгъуэ-
хэр хъумэнымкІэ, бын гъэ-
сэныгъэ нэскІэ щапхъэгъэ-
лъагъуэхэращ. Лъэпкъ зэ-
хуэмыдэхэм къахэкІа уна-
гъуэ щапхъэгъэлъагъуэхэм 
я сатырым хэтщ ди лъэп-
къэгъухэри: МыкІытІэхэ   
Владимиррэ Лизэрэ, Тхьэ-
кІумашэхэ Русланрэ Ане-
тэрэ, нэгъуэщІхэри. 

КъинэмыщІауэ, мы гъэм 
и пэублэу унагъуэщІэ къэ-
зыгъэщІа унагъуэ 12-ми 
яхъуэхъуащ дяпэкІэ я гъа-
щІэ гъуэгур нэхурэ захуэу 
щытыну!

УнагъуэщІэ зэдэзыщІа-
хэм ящыщщ тхэн-усэныр 
зи ІэщІагъэ, политикэ, жы-
лагъуэ, хэгъуэгу, къэрал 
гъащІэм, Іуэхухэм жыджэ-
ру хэт, «Черкес хэку» газе-
тым щылэжьа Бемырзэ Зу-
рабрэ Къэбэрдей-Балъкъэ-
рым къыщыдэкІ «Адыгэ 
псалъэ» газетым щылэжьа 
Щомахуэ Залинэрэ. Иджы-
ри, дяпэкІи Бемырзэхэ жэ-
уэ зыхужаІэну унагъуэщІэр 
щапхъэ зытрах, унагъуэжь 
быдэрэ къудамэбэрэ хъуну 
дэри дахуохъуахъуэ! 

ТУАРШЫ Ирэ

Президентым и Полно-
мочнэ лІыкІуэу КъЧР-м 
щыІэ Дральщиков Игорь, 
Правительствэм хэтхэр, де-
путатхэр, республикэм и 

районхэм я администрацэ-
хэм я Іэтащхьэхэр, дины-
рылажьэхэр, жылагъуэ зэ-
гухьэныгъэхэм я пашэхэр, 
республикэм щыпсэухэр, 

унагъуэхэр.
— Урысей къэрал уар-

дэр — псоми ди зы унагъуэщ. 
Мыбдеж щопсэу дин зэхуэ-
мыдэхэр зезыхьэ, лъэпкъ-

кІэ зэмыщхь, щхьэж и ха-
бзэрэ тхыдэрэ зиІэ унагъуэ-
хэр. Унагъуэм ди къэралым 
гулъытэшхуэ щегъуэт, нэхъ-
ри хэхауэ гулъытэ зыхуи-

Лъапэ  махуэ  гъэм  хачащ

«ЩЭНХАБЗЭ» лъэпкъ 
проектым и фIыгъэкIэ, 
адыгэ лъэпкъым къыхэ-
кIа композитор щэджа-
щэ Даур Аслъэн и цIэр зе-
зыхьэ, щэнхабзэмрэ гъуаз-
джэхэмрэкIэ республикэ 
колледжым къыщызэIуа-
хынущ цIыху 280-м яте-
гъэпсыхьа виртуальнэ 
концерт пэш. 

НобэкIэ абы щIагъэувэ-
ну оборудованэхэр къэщэху-
ным и ужь итщ: экран, ви-
деопроцессор, нэгъуэщI-къи-
нэмыщI техникэфIхэр къы-
зэрагъэпэщ.

Пэшыр къызэрызэIуа-
хыу, зыщIыпIи мыкIуэу, къа-
лэдэсхэм нэIуасэ зыхуащIы-
фынущ дунейпсо сценэм и 
налкъутналмэсхэм. Абдеж 
спектаклхэмрэ концертхэм-
рэ щагъэлъэгъуэнущ эфир 
зэIухакIи, дисккIэ тхауи.   

Мы проектыр псом япэ 
къадэзыIыгъахэм ящыщщ 
пианист цIэрыIуэ Мацуев 
Денис. Апхуэдэ пэшхэм къы-
щагъэлъагъуэ абы и «Бисы 
от Генделя до Чайковского» 
концертыр. 

АБЫКЪУ Къамырзэ

Чемпионатым къыпэ-
кIуамкIэ, «У подножья Эльб-
руса» зи фIэщыгъэцIэу ан-
самблым утыку ирихьа къа-
фэр фIыщэу къызэращIам 
къахуихьащ япэ нагъыщэ 
зиIэ Лауреат саугъэт лъа-
пIэр. Я етIуанэ лэжьыгъэу 
творческэ зэхьэзэхэум яша 
«Юность Черкесии» щIа-
лэгъуалэ къафэм и гугъу 
пщIымэ, абыкIи Чемпиона-

Минеральнэ псы къыщIэгъэкIынымкIэ Къэ-
рэшей-Черкесым бжьыпэр 2023 гъэм иIыгъащ. 
Абы теухуа хъыбар и телеграм-каналым щи-
тхащ Къэрэшей-Черкесым и Iэтащхьэ Темре-
зов Рэшид.

ФIагъ нагъыщэхэр зэрытрагъэувэ «Чест-
ный знак» къэрал бэзым къызэригъэлъагъуэм-
кIэ, минеральнэ псы икIэнымкIэ 2023 гъэм 
Къэрэшей-Черкесым иубыдащ пщIэ зиIэ япэ 
увыпIэр. Псори зэхэту республикэм апщыгъуэм 
къыщIигъэкIащ минеральнэ псы литр мелуан 

«Республикэм и гъэлъэгъуапІэр куп-
щІафІэт, гъэнщІат нэжэгужагъэкІэ, даха-
гъэкІэ! Хэгъуэгум и гъащІэм теухуауэ куэд 
къацІыхуащ ди плІанэпэм къекІуэлІахэм, 
зыщагъэгъуэзащ и щІыуэпс бейм, и щІы-
пІэ дахащэхэм, хэплъащ лъэпкъ къафэхэм, 
щІэдэІуащ макъамэхэм, республикэм и 
хьэщІэгъафІэ хабзэфІри нэІурыт яхуэ-   
хъуащ. Лъэпкъ куэду зэхэт Къэрэшей-
Черкесым зэрихабзэу, хьэщІэхэм дигухэр 
яхузэІухауэ, берычэту дапежьащ», — щит-
хащ КъЧР-м и Iэтащхьэ Темрезов Рэшид 
ТГ-каналым.

Хэгъуэгум и стендым щекІуэкІащ да-
кІуэ Ажий Заремэ и гъэлъэгъуэныгъэ мас-
тер-класс, уагъэ-щыгъэ идэм хьэщІэхэр ира-
гъэплъащ, лъэпкъ къафэ псынщІэхэми ха-
шащ. 

Гид-экскурсовод Хубиев Щэмил стен-
дым къекІуэлІахэр щигъэгъуэзащ хэгъуэ-
гум и щІыпІэхэм, зыгъэпсэхупІэхэм. А 
псоми щІэжьууэт Алибеков Алибэчрэ Сул-
танов Мухьэмэднуррэ пшынэм, доулым 
кърагъэкІ макъамэ дахэхэр. ЖыІэпхъэщи, 
хьэщІэхэр а псоми еплъа, едэІуа къудей-
къым, атІэ езыхэри хэтащ Іуэхухэм, я 

тым и «Гран-При»-р я на-
сып къихьащ. 

НэхъыфI дыдэу балет-
мейстер лэжьыгъэр къызэ-
ригъэлъэгъуар, къыхиха ху-
дожественнэ бгъэдыхьэкIэм 
зригъэужьыну зэрыпылъыр, 
гъуазджэм фIылъагъуны-
гъэ зэрыхуиIэмрэ къыдэ-
кIуэтей щIэблэр гъэсэным-
кIэ дэIэпыкъуэгъу зэрыхъум-
рэ, къиIэт къэфакIуэ цIыкIу-

хэр зэхьэзэхуэхэм жыджэру 
зэрыхуигъэхьэзырыр къы-
халъытэри, «Сэтэней» ан-
самблым и художественнэ 
унафэщI, КъЧР-м щэнхаб-
зэмкIэ щIыхь зиIэ и лэжьа-
кIуэ ЛIымаху Анатолий ФIы-
щIэ тхылъкIэ и цIэр ира-
Iуащ. 

Ди гум, ди псэм къаб-
гъэдэкIыу дохъуэхъу апхуэ-
дэ ехъулIэныгъэ дахэ зы-

Iэрызыгъыхьа къэфакIуэ 
ныбжьыщIэхэм, дахуогу-
фIэ абыхэм я адэ-анэхэм, 
сабийхэр зыгъасэхэм. 

ЦIыкIухэм я гъащIэр 
гъуазджэм щрапхакIэ, абы 
я псэм и Iыхьэу, хуабагъыу 
къэфэным халъхьэм дэрэ-
жэгъуэ, гухэхъуэ къариту, 
ящIэм творческэу тегуш-
хуэу Тхьэм иригъэкIуэкI! 

Ермэлыхьэблэ щызэхэта 
зэхьэзэхуэм къикIыжахэм 
иджыри зы хъыбарыфI къы-
здахьащ. Апхуэдэу, «Сэтэ-
ней» ансамблым Сертифи-
кат къратащ Белоруссием 
и къалащхьэ Минск щекIуэ-
кIыну фестивалым зэры-
хэтынумкIэ. 

ЛЫХЬ Тимур

къару къихьым зрапщытащ. 
КъинэмыщІауэ, туризмым и Махуэм 

къриубыдэу 2020-2023 гъэхэм ялэжьар 
къыздапщытэжа сессие екІуэкІащ. Абы 
хэтащ УФ-м и Правительствэм и тхьэма-
дэм и къуэдзэ Чернышенко Дмитрий икІи 
къыхигъэщащ туризмыр урысей экономи-
кэм и къудамэ нэхъ псынщІэ дыдэу зы-
зыужьу зэрыщытыр. «Туризм къудамэм 
Президентым гулъытэ хэха хуещІ икІи 
абы зэрызыщІагъакъуэ Іэмал куэд ягъэ-
лажьэ, ухуэныгъэхэр, зэгъэзэхуэжыныгъэ-
хэр, егъэфІэкІуэныгъэхэр гъунэжщ». 

Къэрэшей-Черкес Республикэм 2023 
гъэм туристу къеблэгъа бжыгъэмкІэ бжьы-
пэр иІыгъщ. Апхуэдэу, илъэс кІуам хэгъуэ-
гум и зыгъэпсэхупІэхэм турист мелуани 
2,1-м щІигъу щыІащ. Ар 2022 гъэм елъы-
тауэ проценти 10-кІэ нэхъыбэщ.

А махуэ дыдэм «Архъыз» курортымрэ 
«Руслет» компанэмрэ зэдэлэжьэныгъэ зэ-
гурыІуэныгъэ зэдащІащ. ЖыІэпхъэщи, 
2022 гъэм «Руслет»-м инвестицэ проект 
иригъэжьащ. Абы ипкъ иту гъущI кIапсэ 
гъуэгухэр яухуэ.

ТУАРШЫ Ирэ

531-рэ. Ар литр мелуани 194-кIэ нэгъабэ нэхъ-
рэ нэхъыбэщ.

— Мыхьэнэшхуэ иIэщ а гъэлъэгъуэныгъэ-
хэр 2023 гъэм зэрызыIэрыдгъыхьам, сыту 
жыпIэмэ, а илъэсыр Къэрэшей-Черкесым ща-
гъэувауэ щытащ промышленнэ зыужьыны-
гъэм и Илъэсу. ЕфIэкIуэныгъэ белджылы хы-
болъагъуэ псы лIэужьыгъуэ псори къызэры-
щIагъэкIым. «Честный знак» бэзым белджылы 
зэрищIымкIэ, 2023 гъэм и гъатхэпэм (мартым) 
къыщегъэжьауэ Къэрэшей-Черкесым псори зэ-

хэту къыщыщIагъэкIащ минеральнэ псы лIэу-
жьыгъуэу хъуам хуэдэу литр мелуан 689-рэ. 
Ар процент 26,5-кIэ нэхъыбэщ 2022 гъэм и 
апхуэдэ пIалъэм нэхърэ. А гъэлъэгъуэныгъэм-
кIэ дэ Урысейм ещанэ увыпIэр, СКФО-м япэр 
щытIыгъщ.  Псори зэхэту хэгъуэгум 2023 
гъэм щэхуакIуэхэм яIэригъыхьащ псы литр 
мелуан 802 –рэ.

Шэч хэлъкъым ди хэгъуэгу предприятэхэм 
я лэжьакIуэхэм я лэжьыгъэ псэемыблэж а гъэ-
лъэгъуэныгъэхэм зэрыхалъхьам. Си фIэщ мэхъу 
ди лэжьакIуэхэм я егугъуныгъэр дяпэкIи къы-
зэрамыгъэлэлэнур. ДяпэкIи абыхэм къапо-
плъэ гугъапIэщIэхэмрэ ехъулIэныгъэщIэхэм-
рэ! — щIигъэбыдащ Темрезов Рэшид.

Зыгъэхьэзырар ПАЩIЭ Хьэдисщ

Псы  къыщIэгъэкIынымкIэ  

Москва, ВДНХ-м щекІуэкІ «Россия» Лъэпкъыбэ гъэлъэгъуэныгъэ-форумым 
мазаем и 3-м туризмым теухуа Махуэ хэха щекІуэкІащ. Абы хэтащ Къэрэшей-
Черкес Республикэр икІи утыкум кърихьащ хэгъуэгум и турист, тхыдэ-щэн-
хабзэ зэфІэкІхэр. 

Туризмым и Махуэм

 Утыкушхуэм  —
ди  зэфIэкIхэр

Лъэпкъыбэ чемпионат 

Афэрым,  «Сэтэней»!  
Мазаем и 4-м Армавир (Ермэлыхьэблэ) къалэм цIыхубэ, лъэпкъ, кавказ 

къафэхэмкIэ щекIуэкIа «В хороводе наций» Лъэпкъыбэ чемпионатым увы-
пIэфIхэр къыщилъэщри къытхуеблэгъэжащ къафэмрэ уэрэдымрэкIэ «Сэтэ-
ней» цIыхубэ ансамблыр.

Гъуазджэ

Концерт 
пэш

Пашагъэ

УнагъуэщІэ зэдэзыщІа УнагъуэщІэ зэдэзыщІа 
БЕМЫРЗЭХЭ Зурабрэ ЗалинэрэБЕМЫРЗЭХЭ Зурабрэ Залинэрэ

ТТХЬЭКІУМАШЭХЭХЬЭКІУМАШЭХЭ Русланрэ Анетэрэ я унагъуэ быныбэр Русланрэ Анетэрэ я унагъуэ быныбэр

Урысей Федерацэм цIыху-
хэм щIэныгъэ нэхъыщхьэ 
щрагъэгъуэт и IэнатIэм 
щIыхь зиIэ и лэжьакIуэ, 
Къэрэшей-Черкес, Къэбэр-
дей-Балъкъэр республикэ-
хэм щIэныгъэхэмкIэ ЩIыхь 
зиIэ я лэжьакIуэ, филологие 
щIэныгъэхэмкIэ доктор, 
профессор БакIуу Хъан-
джэрий Илас и къуэр 
ящыщщ лъэпкъ щIэныгъэм 
и зыужьыныгъэм хэлъхьэ-
ныгъэ ин хуэзыщIа ди IэщIа-
гъэлI пажэхэм. Филолог-
еджагъэшхуэр ЩIДАА-м и 
академикщ, Къандурым и 
цIэр зезыхьэ Дунейпсо сау-
гъэтым и лауреатщ. Ба-
кIуум къыфIаща щIыхьыцIэ-
хэм иджыри къахэхъуащ. 
ИлъэсыщIэм ипэ къихуэу 
абы къыфIащащ «Адыгэ 
Республикэм щIэныгъэхэм-
кIэ ЩIыхь зиIэ и лэжьа-
кIуэ» цIэ лъапIэр. Ар еджа-
гъэшхуэм къихьащ адыгэ 
лъэпкъ щIэныгъэм хьэлэлу 
зэрыхуэлажьэмкIэ. АР-м и 
Iэтащхьэ КъумпIыл Мурат 
щIыхь дамыгъэр Хъанджэ-
рий Мейкъуапэ къыщри-
тыжащ дыгъэгъазэм (декаб-
рым) и 28-м. 

БакIуу Хъанджэрий Къэ-
рэшей-Черкесым хыхьэ Жьа-
куэ адыгэ жылэжьым 1940 
гъэм фокIадэм и 17-м къы-
щалъхуащ. Абы дэт пэщIэдзэ 
школыр ехъулIэныгъэкIэ 
къиуха нэужь, еджэным щы-
пищащ Черкесск дэт интер-
натым, иужькIэ —  КъБкъУ-м 
и тхыдэ-филологие факуль-
тетым. Студент илъэсхэм 
къыщыщIэдзауэ къэхутэны-
гъэхэм дихьэхыу щIэзыдза 
щIалэщIэр адыгэ литера-
турэм и зэхэлъыкIэм, зыу-
жьыкIэм кIэлъоплъ, куууэ 
щыгъуазэ зыхуещI, абыхэм 
ехьэлIа щIэныгъэ лэжьы-
гъэхэри зэфIихыу хуожьэ. 

1969 гъэм БакIуур хъуащ 
СССР-м ЩIэныгъэхэмкIэ и 
академием  Дунейпсо ли-
тературэмкIэ и  институту 
М. Горькэм и цIэр зезыхьэм 
и аспирант. 1973 гъэм ири-
хьэлIэу Хъанджэрий игъэ-
хьэзыращ икIи Москва щы-
пхигъэкIащ  «Адыгэ лъэпкъ-
хэм я литературэмрэ абы 
щIэгъэхуэбжьауэ зэрызи-
ужьымрэ» фIэщыгъэр зиIа 
и кандидат лэжьыгъэр. 

— Си кандидат лэжьы-
гъэр щызгъэхьэзырым щы-
гъуэ, Мейкъуапэ сагъэкIуа-
ти, КIэрашэ Тембот и унэм 
секIуэлIауэ щытащ, — игу 
къегъэкIыж а зэманыр 
Хъанджэрий. —  А адыгэлI 
щэджащэм и прозэм си 
къэхутэныгъэм и зэхуэ-
дитIыр хухэсхати, и твор-
чествэм, адыгэ тхыдэм, ха-
бзэм ятеухуа псалъэмакъ 
купщIафIэ ди зэхуаку дэ-
лъауэ щытащ. КIэрашэм 
къызжиIахэм ящыщ куэд 
къысхуэщхьэпауэ зэрыщы-
тар ноби сощIэж... 

Хуабжьу хьэлэмэтщ Ба-
кIуум и доктор диссерта-  
цэри. Адыгэ усыгъэм хэлъ 
щхьэхуэныгъэхэм ятеухуа 
а къэхутэныгъэр дунейм 
къытехьащ 1995 гъэм. Абы 
пщIэшхуэ щиIэщ щIэныгъэ 
дунейм. «Адыгэ усыгъэм 
хэлъ лъэпкъ нэщэнэхэмрэ 
усакIуэхэм я Iуэху еплъы-
кIэхэмрэ» фIэщыгъэр зиIэ 
а лэжьыгъэшхуэр лъэпкъ    
литературэм и теорием и 
хэлъхьэныгъэ инщ. Еджа-
гъэшхуэхэм   къызэралъы-
тэмкIэ, БакIуум и диссер-
тацэм къызэIуех Кавказым 

рэр, хэхэс адыгэхэм я ли-
тературэр джынырщ, ахэр 
зи лъабжьэ къэхутэныгъэ-
хэр егъэкIуэкIынырщ. А 
Iуэхугъуэхэм яхьэлIащ абы 
и къалэмыпэм къыпыкIа 
щIэныгъэ лэжьыгъэхэр, ста-
тья купщIафIэхэр, моно-
графие щхьэхуэхэр. Апхуэ-
дэу ар жыджэру хэтщ ли-
тературэм епхауэ лъэпкъ 
телевиденэм, радиом къы-
щызэрагъэпэщ нэтынхэм. 
Хъанджэрий и тхыгъэ куп-
щIафIэхэр щIэх-щIэхыурэ 
къытохуэ лъэпкъ газет-
хэмрэ журналхэмрэ. Зыте-
псэлъыхьым ар хуабжьу зэ-
рыхуэIэзэр къагъэлъагъуэ 
тхылъыщIэхэм, диссертацэ-
хэм, авторефератхэм пап-
щIэ итх рецензэхэмрэ тхы-
гъэхэмрэ. ПщIэшхуэ хуа-
щIу, еджагъэшхуэр хагъэ-
хьащ КъБкъУ-м, АкъУ-м 
диссертацэхэр щыпхагъэкI 
я советхэм. 

Литературэм ехьэлIа щIэ-
ныгъэхэр хэIущIыIу щIы-
ным емышу дапщэщи ху-
щIокъу БакIуу Хъанджэрий. 
Ар — зи Iуэху еплъыкIэрэ 
гупсысэ щIэщыгъуэрэ зиIэ 
щIэныгъэлIщ. Адыгэ ха-
бзэр, анэдэлъхубзэр хъу-
мэным,  лъэпкъым къыде-
кIуэкI щэнхабзэ лъагэр гъэ-
бэгъуэным зи гуащIи гъа-
щIи щхьэузыхь хуэзыщI 
адыгэлI щыпкъэм дохъуэхъу 
нобэ хуэдэу жыджэру, гуа-
щIафIэу куэдрэ псэуну! Ап-
хуэдэхэращ лъэпкъыр зы-
гъэлъапIэри зыгъэдахэри.

 
ЖЫЛАСЭ  Маритэ,

«Адыгэ псалъэ» газет

ЗэIущIэм и спикеру 
щытащ республикэм 

лицензэ-хуитзыщI лэжьы-
гъэмкIэ и Купсэм и уна-
фэщI, полицэм и полков-
ник Чомаев Эдуард, къэрал 
нэIэмкIэ щIыналъэ къулы-
къум и къудамэм и уна-
фэщI, полицэм и подполков-
ник Атабиев Мыхьэмэт сымэ. 

«Лицензэ-хуитзыщI лэ-
жьыгъэмкIэ Управленэм и 
къудамэхэм я нэIэм щIэтщ 
уней хъумакIуэ организацэ 
23-рэ. Апхуэдэ организацэ-

Пресс-конференц

Илъэс  55-рэ  ирокъу

Къэрал нэIэмрэ IэщIэ зехьэнымкIэ лицензэ-хуитзыщI лэжьыгъэмрэ езыгъэ-
кIуэкI къулыкъухэр къызэрагъэщIрэ илъэс 55-рэ щрикъу махуэм ирихьэлIэу, 
Росгвардием и щIыпIэ Управленэм хэгъуэгум и журналистхэм папщIэ пресс-
конференц щрагъэкIуэкIащ.

хэм хабзэм тету Iэщэфа-
щэр зэрызэрахьэр сэтей 
къащIыну ди къулыкъу-
щIэхэр и ужь щихьэм, къы-
пэкIуамкIэ, ирагъэкIуэкIа 
щIэплъыкIыныгъэ 13-м ха-
бзэм имыдэу зыри къы-
щIагъэщакъым», — къыхи-
гъэщащ Чомаев Эдуард.  

Атабиев Мыхьэмэт жур-
налистхэм яхузэпкърихащ 
федеральнэ къэрал нэIэм 
Iуэхугъуэу илэжьыр. Хэ-
хауэ абы и гугъу ищIащ ди 
хэгъуэгум гъэсынрэ гъуэз-

рэкIэ ягъэплъу ит ухуэны-
гъэхэм шынагъуэншагъэр 
нэгъэсауэ къызэрыщызэгъэ-
пэща щIыкIэр. 

Пресс-конференцым  
икIэм хуэкIуэу офицерхэм 
журналистхэм фIыщIэ хуа-
щIащ илъэс бжыгъэ зэдэ-
лэжьэныгъэ яку зэрыдэ-
лъым папщIэ, я къулыкъу-
щIэгъухэм хъуэхъу псалъэ-
кIэ зыхуагъэзащ я IэщIа-
гъэ махуэщIыр къызэры-
благъэм и cаулыкъукIэ.  

ЛЫХЬ Тимур

ЩIэныгъэм и Махуэм

Адыгэр  дызэрыгушхуэ  

щыщу нэгъуэщI къэрал-
хэм щыпсэухэм я литера-
турэм теухуа щIэныгъэм и 
IыхьэщIэ. Ар тхылъ щхьэ-
хуэу 1994 гъэм Адыгейм 
къыщыдагъэкIауэ щытащ, а 
республикэм и щIэныгъэ-
къэхутакIуэ институтым и 
жэрдэмкIэ. А тхылъращ 
БакIуум Къандур Иззэт и 
цIэкIэ щыIэ Дунейпсо сау-
гъэтыр къыщIыхуагъэфэ-
щауэ щытар. 

Къэрэшей-Черкес къэ-
рал университетым илъэс 
32-кIэ щылэжьащ Хъанджэ-
рий. А зэманым къриу-   
быдэу ар пэрытащ жэуап-
лыгъэ ин зыпылъ IэнатIэ 

зыбжанэм: егъэджакIуэ нэ-
хъыжь, доцент, кафедрэм и 
унафэщI, филологие фа-
культетым и декан, филоло-
гие институтым и унафэщI. 
Сыт хуэдэ IэнатIэ пэрытами, 
БакIуур лэжьащ ныкъуса-
ныгъэншэу, Iуэхур иригъэ-
фIакIуэу, зригъэужьу. 

Илъэс 20 хъуауэ, Хъанджэ-
рий IэщIагъэлI нэхъыжьу, 
пашэу щолажьэ Къэбэрдей-
Балъкъэрым Гуманитар къэ-
хутэныгъэхэмкIэ и инсти-
тутым. БакIуум и гъащIэр, 
дэнэ щIыпIэ щылажьэми 
емылъытауэ, зэпхауэ екIуэ-
кIыр лъэпкъ (адыгей, къэ-
бэрдей, шэрджэс) литерату-

ХабзэфІ хъуауэ, илъэс 
къэс ди къэралым щра-
гъэкІуэкІ щІэблэр хэкупсэ-
лъэпкъыпсэу гъэсэным теу-
хуа мазэ лэжьыгъэ — «Ме-
сячник оборонно-массовой 
работы» фIэщыгъэцIэр иIэу. 
Абы къызэщІрагъэубыдэ ку-
рыт еджапІэхэр, абыхэм ще-
джэ еджакІуэхэр, егъэджа-
кІуэхэр. Мазэ лэжьыгъэр 
икъукІэ купщІафІэу къызэ-
рагъэпэщ, Iуэхугъуэ зэхуэ-
мыдэхэр хагъэхьэ. А псори 
ягъэзэщІэн папщІэ, мазэ лэ-
жьыгъэр Іыхьэ-Іыхьэу ягуэ-
шыжри, дэтхэнэри хэхауэ 
зы Іуэхугъуэм, зы псалъэ-
макъым теухуауэ ирагъэ-
кІуэкІ. 

Мыпхуэдэ хэкупсэ-лъэ-
пкъыпсэ щІэнгъуазэ акцэм 
и купщІэр — ныбжьыщІэ-
хэм къэралым и тхыдэм 
ехьэлІауэ ябгъэдэлъ щІэ-
ныгъэр, я зэфІэкІхэр, къу-
лыкъум зэрыхуэгъэщІар, я 
зэчийхэр убзыхунращ, нэхъ-
ри зайгъэужьынращ.

Къэрэшей-Черкес Респуб-
ликэм и еджакІуэхэр, еджа-

Иужьрей илъэсхэр къапщтэмэ, ди республикэм лъэ-
бакъуэфI ичащ хадэщIагъэ и лъэныкъуэкIэ. Абы щхьэу-
сыгъуэ хуэхъуар ди лъахэм жьыуэпс хъарзынэрэ щIы-
пIэ тыншхэмрэ зэриIэ къудейракъым, атIэ Iуэхум фIыуэ 
хэзыцIыхукI IэщIагъэлI лъэрыхьхэмкIэ дыкъызэрызэгъэ-
пэщаращ.    

Фигу къэдгъэкIыжынщи, блэкIа илъэситхум къриу-
быдэу, ди республикэм и мэкъумэш хъызмэт лэжьакIуэ-
хэм гектар 1143-м щагъэтIысащ илъэс бжыгъэкIэ хъу 
жыгыщIэ цIыкIухэр. Абыхэм ящыщщ гектар 1041-м 
щыхаса пхъэщхьэмыщхьейхэр, гектари 102-м — дей 
жыг лIэужьыгъуэхэр. 

Къэрэшей-Черкесым и социально-экономикэ Моде-
лым игъэкIуатэ инвестицэ проектхэм япкъ иту, 2023 
гъэми хагъэтIысхьауэ щытащ зэман куэдкIэ кIы семыш-
кIэ хадэхэр (гектар 70-м). 

НобэкIэ хэгъуэгум и нэхъ ин дыдэ жыг хадэхэм ща-
гъэкIыр мыIэрысейращ. Нэгъабэ мыIэрысэу зэщIакъуэ-
жащ тонн мин 21,2-рэ. 2018 гъэм щегъэжьауэ респуб-
ликэм щагъэкI Урысейм и япэ кхъужьей жыг хадэр. 

КъЧР-м и Iэтащхьэ Темрезов Рэшид мыбы ипэкIэ зэ-
рыжиIащи, я мурадщ 2030 гъэм ехъулIэу промышленнэ 
хадэхэм я къэухьыр хуэдитIкIэ хагъэхъуэн, гектар ми-
нитIым нагъэсын.     

Къыхэдгъэщынщи, Темрезов Рэшид и жэрдэмкIэ 
2019 гъэ лъандэрэ Къэрэшей-Черкесым хадэ цIыкIухэр 
гъэтIысынымкIэ ведомственнэ программэ ягъэзащIэ. А 
программэм храгъэубыдащ району хъуар, дэIэпыкъуны-
гъэ лъагъэсащ мэкъумэш хъызмэт кооператив 14-м, абы-
хэм яхэтщ зи хапIэм жыг щызыгъэкI унагъуэ 405-рэ.  

«Ди хадэщIагъэр псынщIэу зэрыдгъэкIуатэмрэ зэры-
зедгъэужьымрэ лъэкIыныгъэ къыдатынущ цIыхухэр 
пхъэщхьэмыщхьэфIхэмкIэ къызэдгъэпэщыну, хамэ щIы-
пIэ хъугъуэфIыгъуэхэри дгъэмэщIэну», — и гупсысэ-
хэмкIэ къыддогуашэ КъЧР-м и Iэтащхьэр.  

ЛЫХЬ Тимур

Прикубан районым хыхьэ Октябрьскэ жылагъуэм 
гуфIэгъуэ дауэдапщэм щIэту дохутыр амбулаторэм и 
бжэр къыщызэIуахащ. Ар яухуащ «Модернизация первич-
ного звена здравоохранения КЧР» программэм ипкъ иту. 

А Iуэхугъуэм хэтащ КъЧР-м и Правительствэм и тхьэ-
мадэм и къуэдзэ Суюнов Джанибек, узыншагъэр хъумэ-
нымкIэ министр Шаманов Казим, Прикубан район адми-
нистрацэм и Iэтащхьэ Семенов Ахъмэт, районым щы-
псэухэр.

Мы программэр ягъэзащIэ УФ-м и Президент Путин 

Узыншагъэр хъумэн

Амбулаторэр  къызэIуах

ХадэщIагъэ

Жыг  хадэхэм  пылъщ
Дызэрыт илъэсым Къэрэшей-Черкесым щыха-

сэнущ щIэгъэпсынщIауэ къэкI мыIэрысей жыг хадэ 
гектари 100-м нэблагъэ.  

Владимир и унафэм щIэту 2021 гъэм щегъэжьауэ. 
IуэхущIапIэщIэр сыт и лъэныкъуэкIи зэтегъэпсыхьащ, 
лъэкIыныгъэфIхэри яIэщ япэ медицинэ дэIэпыкъуны-
гъэр районым, жылагъуэм щыпсэухэм фIагъ лъагэ иIэу 
къыхузэрагъэпэщыну, щIэплъыкIыныгъэхэри щрагъэ-
кIуэкIыфыну.

«Жылагъуэдэсхэм мыхъуу, Прикубан районым щы-
псэууэ хъуам медицинэ дэIэпыкъуныгъэ здыщагъуэты-
фыну IуэхущIапIэфI фиIэ зэрыхъуамкIэ дывохъуэхъу!

Мы илъэсым пытщэнущ а IуэхуфIхэм икIи амбула-

торэщIэхэр къыдэувэнущ Домбай, Кичи-Балык, Джага, 
Счастливэ жылагъуэхэм. Къардэныдж дэт участковэ сы-
маджэщыр къэдгъэщIэрэщIэжынущ. Зэдгъэзэхуэжы-
нущ Новэ Жэгуэтэ, Коста-Хетагурово, Къубинэ дэт доху-
тыр амбулаторэхэр. Капитальнэу зэрагъэзэхуэжынущ 
Псыжь дэт район поликлиникэмрэ Елтыркъэш дэт доху-
тыр амбулаторэмрэ.

Зэхэту, ищхьэкIэ жыхуэтIа программэм ипкъ иту 
2021 гъэм щегъэжьауэ Къэрэшей-Черкесым фельдшер 
хэщIапIи 9, ФАП-и 4 щыдухуащ, капитальнэ зэгъэзэхуэ-
жыныгъэ иращIылIащ зы ФАП-м, участковэ сымаджэ-
щым, дохутыр амбулаторитIым», — щитхащ хэгъуэгум 
и лIыщхьэм и ТГ каналым.

 Ди корр.

пІэ къэс зыхэт мазэ лэжьы-
гъэр мы гъэм щІышылэм 
и 24-м щІидзащ. Ар екІуэ-
кІынущ «Есть такая профес-
сия — Родину защищать!» 
щхьэщІэдзапІэм щІэту. 

Ипэм щегъэжьауэ, хуа-
бжьу зэдэхъуу зэдащтауэ, лэ-
жьыгъэшхуэ курыт еджа-
пІэхэм къыщызэрагъэпэщащ. 
Нэхъыщхьэращи, дэтхэнэ-
ми еджакІуэхэр жыджэру 
хэтщ, холэжьыхь, ящІэр я 
гум зэрыдыхьэр, я псэр зэ-
ригъэпІейтейр нэрылъагъу 
къащІу. Апхуэдэ щытыкІэм 
къыдоуш я Хэкум, я хэ-
гъуэгум хуаІэ фІылъагъу-
ныгъэмрэ гушхуэныгъэм-
рэ, апхуэдэ щІалэгъуалэращ 
дяпэкІэ къэралым, лъэпкъым 
и цІыху щыпкъэхэр къызы-
хэкІыр. 

Щапхъэу къэтхьынщ мы-
пхуэдэ лэжьыгъэхэм сыт 
щыгъуи жыджэру икІи гуа-
щІафІэу хэт, Черкесск и ку-
рыт еджапІэхэм языхэз, зи 
№18 гимназиер. Дерсым ща-
джар щІагъэбыдэжу, еджа-
кІуэхэмрэ я егъэджакІуэхэм-

рэ ирагъэкІуэкІащ Сталин-
град къалэ-ЛІыхъужьым, 
Кавказ щхьэдэхыпІэхэр зы-
хъумахэм я лІыхъужьыгъэм, 
Хэку зауэшхуэм хэта мед-
сестрахэм, Мамай Іуащхьэм, 
нэгъуэщІ куэдми теухуа 
пшыхьхэр. Апхуэдэу, еджа-
пІэм щригъэкІуэкІагъэххэщ 
тхыдэм, къэралым и щІы-
хьыр зыхъумахэм, ТекІуэ-
ныгъэр къытхуэзыхьахэм, 
блэкІам щІэблэр фІыуэ щы-
гъэгъуэзэныр зи купщІэ 
зэхыхьэхэр: «Дни воинской 
славы России. Сталинград», 
«Непокоренный Сталинград», 
«Мамаев курган —главная 
высота России», «Сёстры 
милосердия — ангелы зем-
ные», «Мы — наследники 
Победы», «Живая память 
сердец», нэгъуэщІхэри. 

Дауэ гулъытэншэу къа-
гъэнэнт я еджапІэм и уна-
фэщІу илъэс куэдкІэ лэжьа, 
тхыдэмкІэ егъэджакІуэ, ин-
тернационал къалэнхэр Мы-
сырым (Египетым) щызы-
гъэзэщІа, хэкупсэ-лъэпкъы-
псэ гъэсэныгъэм гулъытэ 

хэха хуэзыщІу щыта Да-
нильченко Юрий Леонидо-
вич!? «Хэкур хъумэным нэхъ 
щІыхь зыпылъ ІэщІагъэ щы-
Іэкъым!» — жиІэрейт абы. 
Ар мы еджапІэм и гъуазэу, 
щеджэхэми дерс яхуэхъуа-
уэ, зэІэпах, лэжьыгъэр, абы-
кIи щапхъэгъэлъагъуэщ. 

Гимназием и класс къэс 
зегъэхьэзыр, я лэжьыгъэ-
хэр тхьэмахуэ къэс утыкум 
кърахьэ. ХьэщІэхэри къа-
хуоблагъэ. Апхуэдэу, иджы 
дыдэ я пащхьэ зыкъыща-
гъэлъэгъуащ республикэ 
филармонием и артистхэм, 
къахуеблэгъащ «Авангард» 
купсэм и гъэсэнхэр, «Юнар-
мие» зэгухьэныгъэм хэтхэр, 
нэгъуэщІхэри. 

«Есть такая профессия — 
Родину защищать!» цІыху-
бэ зыхъумэжыныгъэ акцэм  
адэкІи пещэ, щІалэгъуалэм 
и хэкупсэ-лъэпкъыпсэ гъэ-
сэныгъэфІым хэлъхьэны-
гъэшхуэ хуищІу.

ШЫБЗЫХЪУЭ Ирэ

Хэкупсагъэ

Хэкур  хъумэныр  зи  къалэнхэр

«Черкес хэку»-м и илъэси 100-м хуэкIуэу, хабзэфI етшэжьам и лъагъуэм дытету адэкIэ дыхоплъэ архив тхыгъэхэм. 
Си щхьэкIэ къэсщтэнщи, 1960-1980 гъэхэм «Шыбжий» щхьэщIэдзапIэм  щIэту къытехуэу щыта тхыгъэхэр сфIэтелъыджэщ. Ар ебгъэщхь хъу-

нущ  нобэ щIалэгъуалэр фIыуэ зыщыгъуазэ, интернет хъым щылажьэ «ЧП КЧР»  социальнэ  гупым къралъхьэ тхыгъэхэм. АтIэ, мыбдежым рай-
онми, жылагъуэхэми щызекIуэ хъыбархэмрэ, къэхъукъащIэхэмрэ пэжым и нэхъ гуащIэгъуэри утыку къралъхьэу, цIэ-унагъуэцIэхэри щIамыхъумэу 
къратхэкIт. Зэман куэд текIыжауэ абы уеджэжыныр гъэщIэгъуэныщэщ.

Нэхъыщхьэжыр арати, абдежым къыщетхэкIам  Iэмал имыIэу къыпэджэжынут, утыку кърахьа ныкъусаныгъэхэр ягъэзэхуэжынут. Хуабжьу 
Iуэху щхьэпэ илэжьт апщыгъуэм «Шыбжий» рубрикэм.

Зэгугъун  хуей  Iуэхугъуэ
Иджыблагьэ Жьакуэ къуа-

жэм щызэхэтащ пайщик-
хэм я зэIущIэ. ЗэIущIэм къы-
зэхуэсахэм гукъеуэу раб-
коопым хуаIэр къыжаIащ. 
Пайщикхэм я жагъуэ мэхъу 
къуажэм сатур хуэмыхуу 
зэрыщыгъэпсар.

ЦIыхухэр нэхъ зыщIэ-
упщIэ хьэпшыпхэр склад-
хэм щIэлъу, ауэ ар тучанхэм 
къамышэу куэдрэ къохъу. 
Иджы къуа жэм унэ куэд 
дащIыхь, ауэ абы епхьэ-
лIэну зырикI къашэкъым.

Рабкоопым и правле-
нэм сыт хуэдизрэ пщэрылъ 

АтIэ, 1963 гъэм, мазаем и 10-м, нобэ хуэдэ махуэу къыдэкIауэ щыта «Чер-
кес пэж» газетым «Шыбжий»-м къытридза тхыгъэм нэIуасэ фыхуэтщIынщ.

Илъэс 60 текIыжащ мы 
Iуэхугъуэр къызэрыратхэкI-
рэ. 

АтIэ, нобэ дауэ зихъуэ-
жа Жьакуэ къуажэм и сату 
Iуэхум, цIыхур арэзы зы-
техъуэ псэукIэ ягъуэта?

Нобэ къуажэм сату щIа-
пIэу 4 дэтщ, абы ящыщ 
дэтхэнэми цIыхур зыхуэ-
ныкъуэн ерыскъым щы-
щIэдзауэ, хьэпшып зэхуэ-
мыдэхэм щыщIэкIыжу щIэ-
зу щIэлъщ.

Шэч хэмылъу, мы илъэс 
бжыгъэм абы и лъэныкъуэ-
кIэ къуажэр ехъулIащ. 

Къуажэдэс пайщикхэм 
сату Iуэхур иджы къафIэ-
мыIуэхужми, иджырей зэ-
маным абы и лъэныкъуэ-
кIэ цIыхур мыарэзыуэ пху-

жыIэнукъым. 
КъинэмыщIауэ, иджырей 

зэманым тегъэпсыхьа ин-
тернет сатущIапIэ лъэрыхь-

хэм ящыщ «OZON»-ми и 
лъэр щигъэуващ къуажэ 
цIыкIум деж.

ХЬЭТАЙ Мадинэ

хуамыщIами, къуажэм ту-
чан дащIыхькъым. Сату 
щIыпIэм тегъэпсыхьауэ зы-
рикI щыIэкъым. Пайщик-
хэр тепсэлъыхьащ сатум 

ныкъусаныгъэу хэлъыр пIа-
лъэ кIэщIкIэ гъэкIуэдыжа-
уэ, цIыхур арэзы щIын зэ-
рыхуейм.

ШЫБЗЫХЪУЭ М.

Черкес хэку газетыр — илъэси 100

ВакIуэ-Жылэ  
къуажэ

Нобэ фи пащхьэ идолъхьэ ВакIуэ-Жылэ къуажэм щыщу газетым илъэс зэхуэмыдэхэм къытехуа, сурэт 
техауэ ди архивым къыхэна теплъэгъуэхэр. Ахэр къытыдодзэ "ди сурэт гъэтIылъыгъэхэр" рубрикэм щIэту, 
"Черкес хэку" газетыр илъэси 100 зэрырикъунум ипкъ иту. Сурэтхэм я нэхъыбэр тезыхар илъэс куэдкIэ 
адыгэ газетым щылэжьа Идрис Назирщ. Зи сурэт зыщтэжыну хуейр, редакцэм фыкъыщIыхьэ.

Ди сурэт гъэтIылъыгъэхэр



4-нэ напэ

ТЕЛЕПРОГРАММЭ

РОССИЯ 1+КЧГТРК
8:07-Местное время. «Вести Карачаево-
Черкесия». Информационный выпуск. (6+) 
8:35-Местное время. «Вести Карачаево-
Черкесия». Информационный выпуск. 
(6+)           
9:00-Местное время. «Вести Карачаево-
Черкесия». Информационный выпуск. 
(ног.) (6+)  
9:35-Местное время. «Утро России. 
Карачаево-Черкесия». (ног.) (0+) 
14:30-Местное время. «Вести Карачаево-
Черкесия». Информационный выпуск. (6+) 
16:30-Местное время. «Патриоты России». 
35-летие со дня вывода войск из Афга-
нистана. (ног.)  (0+) 
17:00-Местное время. «Добрый вечер, 
республика!». (ног.) (0+)  
21:05-Местное время. «Вести Карачаево-
Черкесия». Информационный выпуск. (6+)                                                               

АРХЫЗ 24    
08:50  «Утреннее вещание» (12+)
08:55  «События недели» (12+)
09:30  «Утреннее вещание» (12+)
10:00  «Дом моих родителей» (12+)
10:30  «Утреннее вещание» (12+)
10:35  «Капитальная стройка» (12+)
11:05  «Утреннее вещание» (12+)
11:10  «Здоровье» (12+)
11:35  «Пульс республики» (12+)
11:50  «Утреннее вещание» (12+)
12:00  «События дня» (12+)
12:35  «Дежурная часть» (12+)
12:45  «Лига эрудитов» (12+)
13:20  «Разговорник» (6+)
13:25  «Здесь и сейчас» (12+)
14:00  «События дня» (12+)
14:35  Х/Ф «Принц Сибири» 6 серия (16+)
15:30  «Проектная мастерская» (12+)
16:00  «События дня» (12+)
16:35  «Экономика» (12+)
17:00  «КЧР онлайн» (12+)
18:00  «Чат вдвоем» (12+)
19:00  «Ислам моя религия» (12+)
19:25  «События дня» (12+)
20:15  «Соседи» (12+)
20:25  «С чего начинается Родина» (12+)
20:40  «Пряничный домик» (12+)
21:00  «Сильные духом» (12+)
21:30  «События дня» (12+)
22:15  «Архызский лик» (12+)
22:35 Х/Ф «Полицейский участок» 14 се-
рия (16+)
23:30  «События дня» (12+)

ВТОРНИК 13

  РОССИЯ 1+КЧГТРК
8:07-Местное время. «Вести Карачаево-
Черкесия». Информационный выпуск. (6+) 
8:35-Местное время. «Вести Карачаево-
Черкесия». Информационный выпуск. 
(6+) 
9:00-Местное время. «Вести Карачаево-
Черкесия». Информационный выпуск. 
(черк.) (6+)  
9:35-Местное время. «Утро России. 
Карачаево-Черкесия». (черк.) (0+) 
14:30-Местное время. «Вести Карачаево-
Черкесия». Информационный выпуск. 
(6+) 
16:30-Местное время. «Добрый вечер, 
республика!». 
В студии участники афганской войны И. 
Афаунов и А. Макушев. (черк.) (0+) 
17:00-Местное время. «Актуальное ин-
тервью». Беседа с начальником отдела 
избирательной комиссии КЧР Е. 
Джантимировой. (0+)  
21:05-Местное время. «Вести Карачаево-
Черкесия». Информационный выпуск. 
(6+)                                

АРХЫЗ 24
08:35  «Соседи» (12+)
08:50  «Утреннее вещание» (12+)
08:55  «Кавказская десятка» (16+)
09:45  «Разговорник» (6+)
09:55  «Утреннее вещание» (12+)
10:00  «Новостёнок» (6+)
10:30  «Утреннее вещание» (12+)
10:35  «Сельский кластер» (12+)
11:05  «Утреннее вещание» (12+) 
11:10  «Проектная мастерская» (12+)
11:35  «Стихия» (6+)
11:50  «Утреннее вещание» (12+)
12:00  «События дня» (12+)
12:35  «Женский портрет» (12+)
13:20  «Разговорник» (6+)
13:25  «Лига эрудитов» (12+)
14:00  «События дня» (12+)
14:35 Х/Ф «Принц Сибири » 7серия (16+)
15:30  «Мой аул» (12+)
16:00  «События дня» (12+)
16:35  «Мой аул» (12+)
17:00  «КЧР онлайн» прямой эфир (12+)
18:00 «Прямой эфир» (12+)
19:00  «Архызский лик» (12+)
19:20  «Разговорник» (6+)
19:30  «События дня» (12+)
20:15  «О земном и небесном» (12+)
20:30  «Школа ЖКХ» (12+)
20:40  «Пряничный домик» (0+)
21:00  «Здоровье» (12+) 
21:30 «События дня» (12+)
22:15  «Прямая речь» (12+)
22:35 Х/Ф «Полицейский участок» 14 се-
рия (16+)
23:30  «События дня» (12+)

СРЕДА 14

 РОССИЯ 1+КЧГТРК

8.07-Местное время. «Вести Кара-
чаево-Черкесия». Информационный 
выпуск. (6+)            
8.35-Местное время. «Вести Кара-
чаево-Черкесия». Информацион-
ный выпуск. (6+)             
9.00-Местное время. «Вести Кара-
чаево-Черкесия». Информацион-
ный выпуск. (карач.) (6+)  
9.35-Местное время. «Утро России. 
Карачаево-Черкесия». (карач.)  (0+) 
14.30-Местное время. «Вести Кара-
чаево-Черкесия». Информацион-
ный выпуск. (6+)            
14.55-Москва 
16:30-Местное время. «Древо родо-
вое». (карач.) (0+) 
17:00-Местное время. «Песня в по-
дарок». (карач.) (0+)  
21.05-Местное время. «Вести Кара-
чаево-Черкесия». Информацион-
ный выпуск. (6+)                                                                   

АРХЫЗ 24

08:35  «Ваше право» (12+)
08:50  «Утреннее вещание» (12+)
08:55  «Спорт тайм» (12+)
09:45  «Разговорник» (6+)
09:55  «Утреннее вещание» (12+)
10:00  «Культурный экспресс» (12+)
10:30  «Утреннее вещание» (12+)
10:35  «Мой аул» (12+)
11:05  «Утреннее вещание» (12+)
11:10  «Пусть меня научат» (12+)
11:30  «Экономика» (12+)
11:50  «Утреннее вещание» (12+)
12:00  «События дня» (12+)
12:35  «Наша кухня» (12+)
13:20  «Разговорник» (6+)
13:25  «Дом моих родителей» (12+)
14:00  «События дня» (12+)
14:35  Х/Ф «Принц Сибири» 8 серия (16+)
15:30  «Здоровье» (12+)
16:00  «События дня» (12+)
16:35  «Республика традиций» (12+)
17:00  «КЧР онлайн» прямой эфир (12+)
18:00  «Чат вдвоём» прямой эфир (+16)
19:00  «Проектная мастерская» (12+)
19:30  «События дня» (12+)
20:15  «Прямая речь» (12+)
20:25  «Парламентский Вестник» (12+)
20:40  «Пряничный домик» (12+)
21:00  «Сельский кластер» (12+)
21:30  «События дня» (12+)
22:15  «Нур» (12+)
22:35 Х/Ф «Полицейский участок» 15 се-
рия (16+)
23:30  «События дня» (12+)

ЧЕТВЕРГ 15

 РОССИЯ 1+КЧГТРК

8.07-Местное время. «Вести Карачаево-
Черкесия». Информационный выпуск. 
(6+)            
8.35-Местное время. «Вести Карачаево-
Черкесия». Информационный выпуск. (6+) 
9.00-Местное время. «Вести Карачаево-
Черкесия». Информационный выпуск. 
(абаз.) (6+)  
9.35-Местное время. «Утро России. 
Карачаево-Черкесия». (абаз.) (0+) 
14.30-Местное время. «Вести Карачаево-
Черкесия». Информационный выпуск. 
(6+)             
16:30-Местное время. «Добрый вечер, 
республика!». (абаз.) (0+) 
17:00-Местное время. «Песни Абазашты». 
(абаз.) (0+)  
21.05-Местное время. «Вести Карачаево-
Черкесия». Информационный выпуск. 
(6+)                                                                                 

АРХЫЗ 24

08:30  «Утреннее вещание» (12+)
08:35  «Пульс Республики» (12+)
08:50  «Утреннее вещание» (12+)
08:55  «Острый вопрос» (12+)
09:45  «Разговорник» (6+)
09:55  «Утреннее вещание» (12+)
10:00  «Здесь и сейчас» (12+)
10:30  «Утреннее вещание» (12+)
10:35  «Поставь мне лайк» (12+)
11:05  «Утреннее вещание» (12+)
11:10  «Мой аул» (12+)
11:35  «Прямая речь» (12+)
11:50  «Утреннее вещание» (12+)
12:00  «События дня» (12+)
12:35  «Город» (12+)
13:20  «Разговорник» (6+)
13:25  «Культурный экспресс» (12+)
14:00  «События дня» (12+)
14:35  Х/ф «Принц Сибири» 9 серия (16+)
15:30  «Сельский кластер» (12+)
16:00  «События дня» (12+)
16:35  «С чего начинается Родина» (12+)
17:00  «КЧР онлайн» прямой эфир (12+)
18:00  «Чат вдвоем» прямой эфир (16+)
19:00  «Капитальная стройка» (12+)
19:30  «События дня» (12+)
20:15  «Нур» (12+)
20:30  «Ваше право» (12+)
20:40  «Пряничный домик» (0+)
21:00  «Лига эрудитов» (12+)
21:30  «События дня» (12+)
22:15  «Пульс Республики» (12+) 
22:35  Х/Ф «Полицейский участок» 16 се-
рия (16+)
23:30  «События дня» (12+)

ПЯТНИЦА 16

 РОССИЯ 1+КЧГТРК
8.07-Местное время. «Вести Карачаево-
Черкесия».  Информационный выпуск. (6+) 
8.35-Местное время. «Вести Карачаево-
Черкесия».  Информационный выпуск. (6+) 
9.00-Местное время. «Вести. Северный 
Кавказ». Информационный выпуск. (6+)
9.15-Местное время. «Специальный ре-
портаж». 
35 лет со дня вывода советских войск 
из Афганистана. (0+)  
9.35-Местное время. «Утро России. Ка-ра-
чаево-Черкесия». 
Семья Пономаревых ст. Зеленчукская. (0+) 
14.30-Местное время. «Вести Карачаево-
Черкесия». Информационный выпуск. (6+) 
16:30-Местное время. «Герои нашего 
времени». Праздничная программа, 
посвященная Дню защитников Отечес-
тва. (0+)    
21.05-Местное время. «Вести Карачаево-
Черкесия». Информационный выпуск. (6+)                                                                                              

 АРХЫЗ 24
08:30  «Утреннее вещание» (12+)
08:35  «С чего начинается Родина» (12+)
08:50  «Утреннее вещание» (12+)
08:55  «Наша Кухня» (12+)
09:40  «Красота в деталях» (12+)
09:55  «Утреннее вещание» (12+)
10:00  «Лига эрудитов» (12+)
10:30  «Утреннее вещание» (12+)
10:35  «Сильные духом» (12+)
11:05  «Утреннее вещание» (12+)
11:10  «Республика традиций» (12+)
11:30  «Ислам моя религия» (12+) 
11:50  «Утреннее вещание» (12+)
12:00  «События дня» (12+)
12:35  «Школа ЖКХ» (12+)
12:45  «Дом моих родителей» (12+)
13:20  «Разговорник» (6+)
13:25  «Новостенок» (6+)
14:00  «События дня» (12+)
14:35 Х/ф «Принц Сибири» 10 серия (16+)
15:30 Д/ф «Кавказ сегодня» (12+)
16:00  «События дня» (12+)
16:35  «Красота в деталях» (12+)
17:00  «КЧР онлайн» прямой эфир (12+)
18:00  Д/Ф «Жизнь достойная человека» (12+) 
18:40  «Дежурная часть 09» (12+)
18:55  «Здесь и сейчас» (12+)
19:30  «События дня» (12+)
20:15  «Пульс республики» (12+)
20:30  «Соседи» (12+)
20:40  «Пряничный домик» (0+)
21:00  «Ремесла» (12+)
21:20  «Разговорник» (6+)
21:30  «События дня» (12+)
22:15  «Пусть меня научат» (12+)
22:35 Д/П «Волонтеры» (12+)
23:30  «События дня» (12+)

СУББОТА 17
 РОССИЯ 1+КЧГТРК

8.00-Местное время. «Вести Кара-

чаево-Черкесия». Информационный 

выпуск. (6+) 

8.20-Местное время. «Утро России. 

Карачаево-Черкесия». «На пути к 

вере». Сретение. (0+)   

АРХЫЗ 24

08:30  «Прямой эфир» (12+)

09:30  «Наша кухня» (12+)

10:15  «Разговорник» (6+)

10:20  «Пульс республики» (12+)

10:35  «Кавказ сегодня» (12+)

11:00   Хит-парад «Кавказская десятка» 

(16+)

11:50  «Неотрывной календарь» 

(12+)

12:00  «Дом моих родителей» (12+)

12:35  «Архызский лик» (12+)

13:00  «Сильные духом» (12+)

13:25  «Культурный экспресс» (12+)

14:00  Х/ф «Путешествие Кэрол» 

(12+)

15:30 Мультфильм «Тима и Тома» 

(6+)

16:00  «Здесь и сейчас» (12+)

16:35  «Стихия» (6+)

16:50  «Разговорник» (6+)

17:00  «Спорт-тайм» (12+)

17:50  «Неотрывной календарь» 

(12+)

18:00  «Я здесь был» (12+)

18:20 Д/П «Волонтеры»(12+)

19:00  «Поставь мне лайк» (12+)

19:30  «События недели» (12+)

20:30  «Республика традиций» (12+)

ВОСКРЕСЕНЬЕ 18
 РОССИЯ 1+КЧГТРК

8.00-Местное время. «Вести Кара-

чаево-Черкесия. События недели». 

Итоговая информационная про-

грамма. (6+)

 
АРХЫЗ 24

06:05  «Архызский лик» (12+)

06:30  «О земном и небесном» (12+)

06:45  «Разговорник» (6+)

06:50  «Лекции МГУ» (16+)

07:45  Д/Ф «Жизнь достойная чело-

века» (12+) субтитры

08:30  «События недели» (12+)

09:30  «Наша кухня» (12+)

10:15  «Женский портрет» (12+)

11:00  «Новостенок» (6+)

11:30  «Здоровье» (12+)

12:00  «Капитальная стройка» (12+)

12:25  «Разговорник» (6+)

12:35  «Ремесла» (12+) 

13:00  «Мой аул» (12+)

13:30  «Здесь и сейчас» (12+)

14:00 Х/Ф «Мальчик с пальчик» (12+)

15:40  «Спорт тайм» (12+)

16:35  «Стихия» (6+)

16:50  «Разговорник» (6+)

17:00  «Лига эрудитов» (12+)

17:30  «Поставь мне лайк» (12+)

18:00  «Сильные духом» (12+)

18:25  «Культурный экспресс» (12+)

19:00  «Экономика» (12+)

19:15  «Красота в деталях» (12+)

19:30  «Острый вопрос» (12+) 

20:30  «Пусть меня научат» (12+)

20:50  «Разговорник» (6+)

21:00  «Город» (12+)

21:40 Х/Ф «Эксприенс» (16+) 

23:25  «Музыка» (16+)

Гъуэщокъуэ Ленэ  илъэс 
15-м щIигъуауэ сабийхэм 
я дзэм еIэзэ дохутырщ. Ар 
ищхьэ IэщIагъэ нагъыщэ 
зиIэ, стоматологхэм я Уры-
сейпсо Ассоциацэм и е 
2-нэ нагъыщэм и Отлич-
ник цIэр къызыхуагъэфэ-
ща IэщIагъэрылажьэ нэхъу-
сащ. И IэпщIэлъапщIагъ-
кIэ, бгъэдэлъ щIэныгъэм-
кIэ Черкесск къалэм дэт 
сабий стоматологие поли-
клиникэм  щылажьэхэм я 
сатырхэм лъэ быдэкIэ хэу-
ва дохутыр Iэзэщ.

Ленэ Хьэбэз къуажэм 
къыщыхъуащ. И адэ-анэ  
Мусэрэ Мэрянрэ я бынхэр 
зыщIапIыкIар щIэныгъэм-
рэ цIыхугъэмрэ зэIэпэгъуу 
я гъащIэр яухуэнращ. Абы 
яунэтIа лъагъуэм  Ленэ  те-
мыкIыу ирокIуэ.

Пщащэ гурыхуэм еджа-
пIэр медалкIэ, Черкесск къа-
лэм дэт медицинэ колле-
джыр диплом ПлъыжькIэ 
къиухащ. Ауэ абыкIэ Ленэ къы-
зэтеувыIакъым. Дохутыр 
хъуныр абы и плъапIэт.  

2009 гъэм Къэбэрдей-
Балъкъэр къэрал универ-
ситетыр къиухыжащ дохутыр 
IэщIагъэр и Iэрылъхьэу. 
Iэмал имыIэу и щIэныгъэ-
ри и IэщIагъэри зыхуиу-
нэтIыну и гум илъыр  са-
бийхэрат.

—  Сабийхэм япха сто-
матологиер къыхэсхри, зэи 
абы сыхущIегъуэжакъым. 
Тхьэшхуэм къысхуигъэфэ-
ща, сыкъызыхуэгъэщIа Iэ-
щIагъэм сызэрыпэрытыр си 

фIэщ мэхъу.  Си IэщIагъэр 
творчествэм изогъэщхьри,  
ар лэжьыгъэу къэслъытэ-
къым.  Си псэр сыт щыгъуэ-
ми зэщIэзыIэтэ лъэныкъуэ 
куэд абы хэлъщ. КъызэкIуа-
лIэ сабийхэм къысхалъхьэ гу-
фIэгъуэрэ дэрэжэгъуэрэ, — 
гу лъумытэу къанэкъым 
IэщIагъэрылажьэр и лэ-
жьыгъэм щытепсэлъыхь-
кIэ и нэр къызэригуфIы-
кIым.

Махуэ къэс сабий пщIы 
бжыгъэ къыхуашэ дохуты-
рым, хэт дзэ дыжын, хэти 

Iучын, хэти дзэм къеуэлIа да-
гъуэр гъэхъужын... Мазэм ар 
щэ бжыгъэм зэрынохьэс, 
илъэсым миным! АтIэ, ап-
хуэдиз сабийм псэхугъуэ 
къахуэзыхь дохутырыр фIы-
уэ ямылъагъуу хъурэ?! Абы 
зэ кърихьэлIа  сабийр къе-
пхауэ  сыт щыгъуэми къы-
кIэлъокIуэж, дохутырым и 
бгъэдыхьэкIэмрэ, абы и гуа-
пагъэ-щабагъэмрэ зыхэзы-
щIа нанухэр чэзу сатырым 
хоувэ.

— Сабийм и дзэм уеIэ-
зэным  ипэкIэ,  абы уепсэ-

лъэн, шынэр и гум ибгъэ-
кIын хуейщ.  Зэзэмызэ те-
къузэныгъэ, быдагъэ хэлъу, 
зэми нэгъуэщI бгъэдыхьэкIэ 
къахуэбгъуэтмэ нэхъыфIщ.  
Ар бгъэсабырыныр, абы    
псалъэ хэха къыхуэбгъуэ-
тыныр ещхьщ психологым 
и лэжьыгъэм. АтIэ,  дызы-
пэрыт Iуэхур нэгъэсауэ 
дгъэзэщIэн папщIэ, ди Iэ-
натIэм емыхьэлIа куэдым 
зыхуедгъэсэн къытхудо- 
хуэ, — къыддогуашэ доху-
тырыр.

И гуащIэдэкI лэжьыгъэм 
къриубыдэу, Ленэ Iуэхугъуэ 
куэд, щытыкIэ гъэщIэгъуэн 
зэхуэмыдэхэм пэщIохуэ зэ-
пыт. Дэтхэнэри  псэкIэ зэры-
зэригъэзахуэм, псоми дерс 
къызэрыхихыным зэрыпы-
лъым къытхутопсэлъыхь 
IэщIагъэрылажьэр.

Зи лэжьыгъэр фIыуэ 
зылъагъу, ар псэкIэ зыхэ-
зыщIэ дэтхэнэми  и IэщIа-
гъэр  зэрыригъэфIэкIуэнум, 
зэрызиужьынум сыт щы-
гъуи пылъынущ. Апхуэдэщ  
ди псэлъэгъу бзылъхугъэ-
ри и лэжьыгъэм зэрекIуа-
лIэр. Ленэ зэманым дэхъуу   
и IэпщIэлъапщIагъыр зэры-
хигъэхъуэным сыт щыгъуи 
толажьэ. Ар хэтщ зэрыза-
ужь, квалификацэм здыха-
гъахъуэ егъэджэныгъэхэм.

А псори IэщIагъэрыла-
жьэм и лэжьыгъэмкIэ къы-
щхьопэ. И лэжьэгъухэм къы-
хуащI пщIэм къинэмыщIа-
уэ, мызэ-мытIэу Ленэ и Iэп-
щIэлъапщIагъыр къыха-
лъытащ къэрал нагъыщэ 

зэхуэмыдэхэмкIи. Апхуэдэу, 
илъэс кIуам Гъуэщокъуэм 
къыхуагъэфэщащ КъЧР-м 
и ЦIыхубэ ЗэIущIэм (Пар-
ламентым) и ФIыщIэ тхылъ.

—  Дохутырым и дежкIэ 
нэхъыщхьэр  сымаджэм уи 
ягъэ йомыгъэкIыу, зыгъэ- 
гумэщI узыр щхьэщыпхын-
ращ. Уи пэшым къыщIэбэ-
къуа сабийр гуфIэу щIэбгъэ-
кIыжыныр — ар щытхъу 
псалъэ псоми я щхьэжщ. Дэ 
дызыхуэлажьэри аращ, — 
къыщIегъуж  Ленэ.  

Сытемыпсэлъыхьын сху- 
зэфIэкIынукъым Ленэ  лэ-
жьыгъэм хуиIэ бгъэдыхьэ-
кIэм къинэмыщIауэ, къалэм 
щыпсэу,  щылажьэ пэтми, 
адыгэбзэ дахэ зэрыIуры-
лъым. Ди зэпсэлъэныгъэ-
ми хамэбзэ къыхимыгъы-
хьэу, адыгэбзэ къабзэкIэ 
шэщIауэ къызэрыдэпсэлъар 
гухэхъуэт. Ар къыщыхэд-
гъэщкIэ, Ленэ къыджеIэ  я 
унагъуэм адыгэбзэр хъу-
мэным мыхьэнэшхуэ зэ-
рыратыр.  И адэ Мусэ ди 
газетым и щIэджыкIакIуэ 
щыпкъэу сыт щыгъуи зэ-
рыщытым, и къуэрылъху-
хэр лъэпкъыбзэм зэрыдра-
гъэхьэхыным емышыжу зэ-
рыпылъым Ленэ къытху-
топсэлъыхь.

АтIэ, дэри ди гуапэщ ди 
щIэджыкIакIуэхэм я псэр 
къэзыхьэху тхыгъэ къы-
щытеддзэкIэ.  Республикэм 
и медицинэм псэемыблэжу 
хуэлажьэ, бгъэдэлъ IэпщIэ-
лъапщIагъымкIэ пщIэ къэ-
зылъэща я пщащэм и ехъу-
лIэныгъэхэм дэри унагъуэм 
дащIыгъуу дрогушхуэ!    

Тхьэм дяпэкIи Ленэ и  
лэжьыгъэкIи, и цIыхугъэкIи 
и пщIэр лъагэу, и адэ-анэр 
игъэгуфIэу дунейм куэд-
рэ тригъэт! Насып защIэ 
ищI!

АСЛЪЭНЫКЪУЭ Мадинэ

Мазаем (февралым)  и 9-м — дзэм еIэзэ дохутырым и Дунейпсо Махуэщ. Мы лэжьыгъэм пэрыт IэщIагъэ-
рылажьэм иримыхьэлIа цIыху гъуэтыгъуейщ. Арами, дзэIуч дохутырым и пэшыбжэм имыгъэшынэр, абы 
къыщIэIукI макъхэм зи псэр пимыгъэхур мащIэ дыдэщ. Ауэ, нобэ нэIуасэ фызыхуэтщIыну, дзэм елэжь бзылъ-
хугъэ гуакIуэм зэ ирихьэлIа дэтхэнэри гуфIэу и пэшыбжэм йокIуалIэ.

IэщIагъэр  псэкIэ  къыхэзыха

IэщIагъэ къыщыхэпхым деж нэхъы-
щхьэр уи гъащIэ псор зэппхыну  лэжьы-
гъэм фIылъагъуныгъэ хууиIэнращ. Апщы-
гъуэм дежи угуфIэжу, гукъыдэжыр къобэ-
кIыу, уигу уи щхьэ зэтелъу лэжьапIэм уе-
кIуэлIэнущ, узыдэлажьэхэм гуапэу уапы-
къуэкIынущ, пхузэфIэкIам уригушхуэу унэм 
уекIуэлIэжынущ. Нэхъыщхьэжыр аращи, 
уи щхьэм, уи унагъуэм, уздыдэс къалэм-
рэ хэгъуэгумрэ щыпсэухэм сэбэп уазэры-
хуэхъум уи гур хигъэхъуэнущ. Абы мыхьэ-
нэшхуэ иIэщ.

Дауи, зытелэжьэну IэщIагъэр къыщы-
хихынум а псоми егупсысагъэнт нобэ зи 
гугъу тщIыну бзылъхугъэр — Бэчхэ Зули-
фэ. Ди псэлъэгъур Беслъэней къуажэм 
къыщыхъуащ. ИкIи, зэрысабий лъандэрэ 
повар IэщIагъэм хуеджэн нэхъ плъапIэ 
имыIэу къэтэджащ. ЕджапIэр къызэриу-
хыу, Зулифэ и гум ириубыда гуращэм зэ-
рыхуэкIуэну гъуэгуанэм теуващ.

— Мурад быдэ сщIат повар IэщIагъэм 
сыхуеджэну. СэркIэ мыхьэнэшхуэ иIэщ а 
IэщIагъэм. СызэрегупсысымкIэ, IэфIу, къэуат 
щIэлъу, ерыскъы зэхуэмыдэхэр къэбгуп-
сысурэ цIыхур и ныбэ изу бгъэшхэныр 
уасэншэщ! Повар IэщIагъэр зыужьыныгъэм, 
ефIэкIуэныгъэм пыщIащ, жэщи махуи къэб-

IэщIагъэрылажьэ

ПщэфIэным 
къыхуэгъэщIащ

гупсысыфынущ ерыскъыхэкI зэмылIэужьы-
гъуэхэр. Гъуазджэм пыщIа IэщIагъэщ къы-
хэсхар, — къыддогуашэ Зулифэ.

КъыкIэлъыкIуэуи къыщIегъуж, къы-
хиха IэщIагъэр егъэджакIуэм ейм хуэбгъа-
дэ зэрыхъунур. «УкъыхуэмыгъэщIамэ — ури-
лэжьэфынукъым», — жеIэ бзылъхугъэ пща-
фIэм.

 ИкIи пэжщ. Зулифэ, шэч хэмылъу, зы-
телажьэ Iуэхум къыхуэгъэщIащ. Ар къы-
бгурыIуэнущ мы бзылъхугъэ гуапэм иуп-
щэфI ерыскъы IэфIхэр пIухуа нэужь. Дэт-
хэнэри узыфIэмыкIыжынщ, ахэр зыгъэхьэ-
зыра бзылъхугъэм IэпщIэлъапщIагъ ин 
зэрыбгъэдэлъыр зэуэ къыбгуроIуэ!

Абыхэми къыщымынэу, Зулифэ и IэщIа-
гъэм зэрыхуэIэкIуэлъакIуэр къозыгъащIэщ 
мы бзылъхугъэр зыпэрыта, здэлэжьа Iэна-
тIэхэмрэ IуэхущIапIэхэмрэ. Жэуаплыгъэ 
ин зыхэлъ защIэщ — еджапIэ шхапIэхэм ще-
гъэжьауэ, зи цIэ ину зыгъэIуа шхапIэфIхэм 
щыщIэкIыжу. 

ЗыкIи къехьэлъэкIкъым напIэзыпIэм 
къызэрымыкIуэ Iэнэ къызэтригъэувэну. 
Апхуэдэщи, хьэгъуэлIыгъуэхэми, махуэщI-
хэми Зулифэ ирагъэблагъэ, я Iуэху дахэу 
яхузэфIех. Апхуэдэ лэжьыгъэр фIагъ лъагэ 
иIэу зэригъэзащIэм теухуауэ куэд къы-
щыбжаIэфынущ ди хэгъуэгум дежи, гъу-
нэгъу щIыналъэхэми. 

И IэщIагъэм Зулифэ щыхуеджащ Чер-
кесск къалэми, Краснодар дежи. ЩIэныгъэ 
зэгъэгъуэтыныр къызэринэкIа нэужь, иужь-
рейуэ здеджа къалэм щылэжьащ. Иужьым, 
зыщалъхуа, фIыщэу илъагъу и хэку цIыкIум 
къэIэпхъуэжащ. Къэрэшей-Черкесым къэ-
кIуэжа пщафIэ IэпщIэлъапщIэм и цIэр зэ-
щIалъысащ хэгъуэгум, езыми, зэрысабий 
лъандэрэ зыщIэхъуэпса IэщIагъэмкIэ цIыху-
хэм сэбэп къахуихьу, я гукъыдэжым хи-
гъахъуэу лэжьэн щIидзащ. Абы лъандэ-
рэ илъэс бжыгъэ текIыжами, Зулифэ теза-
шэкъым зэгуэр фIыуэ илъэгъуа, и псэм 
къыхиха IэщIагъэм. 

Псоми хуэмыдэжу Зулифэ къохъулIэ 
лъэпкъ шхыныгъуэхэр, лыхэкIхэм, тхьэ-
вым къыхэщIыкIахэр. Мы бзылъхугъэм иуп-
щэфIа ерыскъыхэкI зэ зыIухуар зэпымыууэ 
къыхуокIуэ ар щылажьэ IуэхущIапIэм. Бэч 
Зулифэ хуэдэхэм щхьэкIэ «И Iэпэм дыщэ 
къыпощ» жаIэ. 

ЦIыхум сэбэп уазэрыхуэхъумрэ къа-
хуэпхь гуфIэгъуэмрэ Тхьэм мин бжыгъэ-
кIэ гъэбэгъуауэ къыуитыж, Зулифэ! 

Зыгъэхьэзырар ЩОХЪУЖЬ Люсанэщ

Дзэм еIэзэ дохутырым и Дунейпсо Махуэм

ВОЕННАЯ  СЛУЖБА  ПО  КОНТРАКТУ  

—  ТВОЙ  ПРАВИЛЬНЫЙ  ВЫБОР!

ПОНЕДЕЛЬНИК 12

 мазаем (февралым)  и 12-18

